
Mavzuning dolzarbligi. Yosh avlodni har tomonlama yetuk ahloqli, odobli kishilar
sifatida kamol toptirish muhim vazifadir. Ma’'lumki o‘quvchilar shaxsini shakllantirish
ishlarini namunali yo‘lga quyish uchun avvalo ularning xarakter hislatlarini ganchalik tarkib
topganligini aniqlash magsadga muvofiqdir.

Kirish. Har bir o‘quvchi axloqiy tushunchalarni qanday o‘zlatirganini aniqlamay ular
bilan yakkama-yakka munosabatga kirishish mumkin emas. Boshlang‘ich sinf o‘quvchilari
ishonuvchan, tashqi ta’sirotlarga beriluvchan bo‘ladilar.

Buyuk allomalarimiz tahkidlaganidek kishining fe’l-atvori hammadan ko‘ra ko‘proq
hayotining dastlabki yillarida tarkib topadi va unda shu davrda paydo bo‘lgan sifatlar-
mustahkam o‘rnashib kishining ikkinchi tabiatiga aylanadi. Insonning ikkinchi tabiatida ijobiy
hissiyotlarni, fazilatlarni tarkib toptirish, yuksak ahloq normalarni shakllantirish uchun butun
mashuliyat boshlang‘ich sinf o‘qituvchisining zimmasiga tushadi. Bolaning mazkur yosh
davrida o‘qituvchining har bir gapi, har bir xatti-harakati, ta’sir ko‘rsatish uslubi uning uchun
haqiqat mezoni vazifasini bajaradi. Chunki o‘quvchilar o‘qituvchilariga gattiq ishonadilar,
uning fikr-mulohazalariga quloq soladilar, pedagogik nazokatidan jiddiy ta’sirlanadilar,
talablariga hamisha amal qiladilar, u bergan topshiriglarni bekami-ko‘st bajarishga intiladilar.
Ana shu davrda o‘qituvchi uchun: a) o‘quvchilarning ma’naviyatiga ta’sir ko‘rsatish, ijobiy his-
tuyg'ulari va ezgu niyatlarini qo‘llab-quvvatlash; b) ularni atrofdagi kishilarga yordam
berishga undash, to‘g'ri mulohaza yuritishga o‘rgatish, noma’qul qiliglardan tiyish, tabiat
manzaralarini kuzatishga va musiqa tinglashga odatlantirish; v) ularga nimalar bilan
shug‘ullanish kerakligini, burch hassini tushuntirish; g) ular bilan o‘qilgan kitoblarni, ko‘rilgan
tomoshalarni muhokama qilish imkoniyati tug‘iladi.

O‘qituvchining o‘quvchilar bilan mazmunli suhbatlar o‘tkazishi, ularni g‘aroyibotlar
olamiga olib yurishi, faollik sari yetaklashi alohida ahamiyat kasb etadi. Kichik maktab
yoshidagi o‘quvchilarning axloqiy sifatlarini rivojlantirishda ko‘zlangan maqsadga erishish
uchun ularning yoshi va psixologik xususiyatlarini hisobga olish shart.

Ma’lumki, o‘quvchilarning psixologik xususiyatlari har xil bo‘lib, bir o‘quvchiga
muvaffaqiyat bilan ko‘llangan tarbiyaviy ta’sir vositasi boshqa biriga qo‘llanilganda kutilgan
natijani bermasligi mumkin. Tarbiyaviy tadbirlar o‘quvchilarga yakkama-yakka yondashib
amalga oshirilsa, yaxshiroq; samaraga erishilishi, shubhasizdir.

Mana shunday yondashishda o‘quvchi shaxsining xususiyatlariga va uning muayyan
davrdagi psixologik holatiga mos tarbiyaviy vositalarni tanlash va yangi vositalarni topishni
talab kiladi. Bunda o‘qituvchinig o‘quvchilarga g‘amxo‘rligi, pedagogik odobi, oz xatti-
harakatining natijasini oldindan ko‘ra olishi muhim rol o‘ynaydi.

Mazkur vazifalarni amalga oshirish o‘qituvchi o‘quvchilarning xususiyatlarini qanchalik
o‘rganganiga bog‘liqdir. Ta'lim jarayonida har bir o‘quvchining psixik dunyosiga oqiloni yo'l
topa olish muvaffagiyatlarning garovidir.

Materiallar va metodlar. O‘quvchilardagi mujassamlashgan axloqiy tushunchalar
saviyasini aniglash magsadida ularga sentyabr oyining 3-haftasida maxsus alohida savollar
berildi. Tajriba uchun 2 ta: yaxshi va yomon ahloqiy tushuncha tanlab olindi. Ular kundalik
turmush sharoitida keng qo‘llaniladigan tushunchalar ekani sababli o‘rganish rejalashtirildi.
Ahloq xuddi shu so‘zlardan boshlanadi, chunki ularning zamirida insonning murakkab ahloqiy
giyofasi, hislati, bargaror emasligi yotadi.

Tajribada o‘quvchilarga berilgan savollar ularning yosh xususiyatlari, bilimi va turmush
tajribalarini hisobga olib tuzildi.

Birinchi sinf o‘quvchilariga quyidagi savollar berildi:

1. Nima yaxshi-yu, nima yomon?

2. O‘zidan kattalarga savol beradigan, ularning aytganlarini baja-radigan bolalar ganday
bolalar?

3. «Xo‘p» degan yaxshimi yoki «yo‘q» degan yaxshimi?- va hokazo.

Birinchi savolga ko‘pchilik o‘quvchilar «Quyon yaxshi, bo‘ri yomon», «Echki yaxshi, bori
yomony, deya javob qaytardilar. Yu.M.ning javobi boshqalardan keskin farqlandi: u mantiqiy
izchillik bilan o‘z fikrini bildirdi: «Echki yaxshi - u sut beradi. Tulki yomon. U odamlarni
aldaydi». Demak, u yaxshi tushunchasi uchun muhim belgi sifatida inssnga foyda keltirishni
tanlagan bo‘lsa, yomon tushunchasi zamirida esa aldash alomati yotadi. Aldash salbiy hislat
ekanligini anglagan, uning yomon illatligini payqay olgan va hayvonlarga (hatto, odamlarga)
ziyon Keltirishini asoslagan. O‘quvchining mulohazasidan birinchi savolga javob berishning
o‘zidayoq sinaluvchilar o‘rtasida farglar bo‘lganligini ko‘rish mumkin.

Ikkinchi savolga o‘quvchilar «Yaxshi bolalar», deb umumiy javob qaytarganlar. Mazkur
savolga deyarli barcha bolalar javob bergan bo‘lsalar-da, lekin mulohaza yuritish ko‘lamining
gamrovi, javobning faktlarga boyligi bo‘yicha ularning javoblarida tafovut ko‘zga tashlanadi.

Uchinchi savolga ayrim o‘quvchilarning: «Xo‘p deyish - yaxshi, u yordamlashadi», «Xo‘p
degan so‘z yaxshi, «Yo‘q degan - yomon, u aldaydi, topshirigni bajarmaydi», deb javob
gaytarganlar.

Natijalar. O‘quvchilarning ko‘pchiligi mazkur savollar bo‘yicha munozarada faol
gatnashdilar va fikrlarining ravonligi Ma’'lum darajada kengligi bilan boshqa tengdoshlaridan
ajralnb turdilar. Aynigsa, Muhayyoning mulohazasi har tomonlama ustunligini ko‘rsatdi.
Aniglanishicha, gizchaning oilaviy muhitida bunga zarur shart-sharoitlar yaratilgan.

Birinchi sinfdagi tajribalarda o‘quvchilar bildirgan fikrlar bilan ular o‘zlashtirgan ahloqiy
tushunchalar orasida ayrim tafovutlar mavjudligi ko‘rildi.

Ikkinchi sinf o‘quvchilaridagi ahloqiy tushunchalar saviyasini aniglash uchun ularga
quyidagi savollar berildi: «Nima yaxshi-yu, nima yomon?», «Odobli bola deganda qanday
bolalarni tushunasan?», «Odob haqida qanday shehrlarni bilasan?»

Birinchi savolga ko‘p o‘quvchilar «Kattalarga quloq solish, onasiga yordamlashish,
darsni oz vaqtida tayyorlash yaxshi. Yolg'on gapirish, kattalarni aldash, dars tayyorlamaslik
yomon», «Chumchuqlarni otmaydigan, yolg‘on gapirmaydigan, kattalarni hurmatlash -
yaxshi», «Daftar va kitoblarni yirtish - yomon» deya javob gaytardi. Javoblar ikkinchi sinf
o‘quvchilari birinchi sinf o‘quvchilariga nisbatan mantiqli va mazmunli fikrlash, fikrlarni
bayon qilish bo‘yicha ustunligini ko‘rsatadi. Ularning javoblarida yaxshi tushunchasining
mohiyatini kengroq yoritildi: quloq solish, yordamlashish, dars tayyorlash, chumchuqlarni
otmaslik, yolg‘on gapirmaslik yaxshiligi aytildi. Bolalar yomon tushunchasini qiyosiy
ta'riflaganlarida: yolg‘on gapirish, aldash, dars tayyorlamaslik, Kkitoblarni yirtish va
hokazolarga ehtibor berdilar. Ular o‘z fikrlarini bildirishda bir-birlarini takrorlamadilar. Lekin
tushunchalarni to‘g‘ri anglashlariga qaramay, ularning mohiyatini ochishda javoblar muayyan
darajada farqlandi, ammo tajribalar bir necha bor takrorlangach bu farq kamayishi yaqqol
ko‘rindi.

Ikkinchi savolga o‘quvchi Umida: «Ukasining sochi-dan tortmaydi. Toza polni iflos
gilmaydi»,- deb, Muborak esa «Odobli bola ko‘chaga ruxsatsiz chigmaydi, o‘z vaqtida choy
ichadi, uy ishlariga qarashadi, dars tayyorlaydi», - deb javob qaytardilar. Birinchi
sinaluvchining javobida cheklanganlik borligini ko‘ramiz: «sochdan tortmaydi va polni iflos
gilmaydi». Keltirilgan ikkita namuna bir-biridan Ma'lum darajada farqlanib, u odob haqidagi
shehrlar keltirilganda yanada ortadi.

Tajribada uchinchi sinf o‘quvchilarimiz quyidagi savollar berildi: «Nima yaxshi-yu, nima
yomon?», «Eng go‘zal narsa nima?», «kEng xunuk narsa-chi?», «0dob nima?».

Ko‘pchilik o‘quvchilar birinchi savolga: «Odobli bola yaxshi, yomon bola yomony,
«0Odobli bola kattalarga salom beradi. Ularni hurmat qiladi. Yomon bola gap qaytaradi.
Keksalar yomon bolalarni yoktirmaydilar». «Non olib kelish yaxshi. Aytganlarini qilish
yaxshi». «Pol artmaslik, uy supurmaslik - yomon» kabi javoblarni qaytardilar.

Mazkur o‘quvchilar yaxshi va yomon tushunchalarini murakkablashgan shaklda
go‘llashga harakat qildilar va odobli bolaning xarakter hislatini yana boyitdilar. Odobli bola
salom berishini va hurmat qilishini aytdilar. Yomon tushunchasining mohiyatini yanada
kengaytirib: u gap qaytaradi, uni keksalar yoqtirmaydi, - dedilar. Umumiy mulohazalardan
o‘quvchilar o‘rtasida Ma’'lum darajada tafovut bo‘ladi, deya xulosa chigarish mumkin.

Uchinchi sinf o‘quvchilarining ayrimlarigina ikkinchi va uchinchi savollarga javob
berdilar: «Bog‘da har xil gullarning ochilishi chiroyli, go‘zal. Shu gullarni so‘ramasdan uzish,
ularni sindirish xunuk», «Mevali daraxtlarning bahorda gullashi juda chiroyli, lekin ularni

yulish va uzib tashlash xunuk», «Tandirda yopilgan issiq nonlar chiroyli», «Shu nonlarni
sindirib erga tashlash xunuk» va hokazo.

Xulosa. Yuqoridagi savollar psixologik asosga ega bo‘lib, ular o‘quvchilarning ahloqiy
tushunchalarini aniqlashga qaratilgani sababli atrof-muhit, ijtimoiy hayot, shaxslararo
munosabat yuzasidan har tomonlama bilimni talab qilar edi. Bunda «yaxshi» va «yomon»
tushunchalari «go‘zal» va «xunuk» singari ahloqiy tushunchalar bilan uyg‘unlashib ketgan.
Masalan, sinaluvchilar «gullarning ochilishi, daraxtlarning gullashi, issiq nonlar - chiroyli»,
«gullarni sindirish, uzib tashlash, nonlarni isrof qilish - xunuk» degan xulosa chiqardilar.
Aytilgan mulohazalardan ko‘rinib turibdiki, sinaluvchilar tushunchalarning mohiyatini
ochishga ham har xil yondashadilar. Bizningcha, o‘quvchilar mazkur tushunchalar yuzasidan
bildirgan fikrlar mazmundorligining asosiy sabablari-o‘quvchilarning tabiatshunoslik faniga
qiziqishi, ongli o‘quv motivi, aqliy ishlarining faolligidir.

Uchinchi sinf quvchilarining odob tuo‘risidagi fikr va mulohazalari mazmuni, shakli va
tuzilishi bilan I va II sinf o‘quvchilarining fikr-mulohazalaridan farqglanadi. Buning sababi
ularning turmush tajribasi ko‘lami kengroqligi, yosh xususiyatlari va aqliy kamolot darajasi
yuqog‘iroqligidir. Yosh davri xususiyatiga bog'‘liq farq bilan birga narsaga turlicha qarash, har
xil yondashish, muammo mohiyatini ochib berish uslubi bo‘yicha ham farqlar mavjuddir. I-III
sinf o‘quvchilari bilan o‘tkazilgan tajribalar ularda ahloqiy tushunchalarni tarkib toptirish
uchun avvalo har bir tushunchaning muhim alomatini qaratishni, umumlashtirishni, ikkinchi
darajali belgilarni topishni o‘rgatish zarurligini ko‘rsatdi.

